Kjarasamningur

Félag íslenskra organleikara og sóknarnefndir Reykjavíkurprófastsdæmis gera með sér svofelldan

KJARASAMNING

um störf og kjör organleikara hjá söfnuðum prófastsdæmisins:

1. grein

Starf og skyldur organleikara séu sem hér segir:

a)
Að ráða og þjálfa fólk til starfa í kirkjukór eftir nánara samkomulagi við sóknarnefnd og leika undir og stjórna almennum kirkjusöng við allar guðsþjónustur safnaðarins.

b)
Að annast annan organleik við guðsþjónustur safnaðarins.

c)
Að vera sóknarnefnd til ráðuneytis um tónleikahald og tónlistarlíf í söfnuðinum og um kaup hljóðfæra og viðhald þeirra.

d)
Að í samráði við sóknarnefnd halda tónleika í kirkju safnaðarins.  Stefnt skuli að því að slíkir kirkjutónleikar séu haldnir eigi sjaldnar en einu sinni á ári í hverri kirkju í prófastsdæminu.

e)
Að standa fyrir öðru tónlistarlífi innan safnaðarins en að framan greinir eftir nánara samkomulagi við sóknarnefnd.

Organleikari skal ár hvert gera starfs- og fjárhagsáætlun  vegna starfs síns og leggja fyrir sóknarnefnd.

2. grein

Ráðning organleikara – ráðningarsamningur.

Lausar stöður organleikara skal auglýsa opinberlega, í Organistablaðinu og víðlesnu dagblaði.  Ef langt er í útgáfu næsta tölublað Organistablaðsins skal stjórn FÍO samt sem áður tilkynnt um að viðkomandi staða sé laus til umsóknar, svo henni sé unnt að koma upplýsingum þess efnis á framfæri við félagsmenn sína.

Þeir skulu ganga fyrir um stöðuveitingar sem hafa tilskilda kirkjutónlistarmenntun.  Ef ekki berst umsókn um stöðu frá aðila með tilskilda menntun, skal ekki fastráðið í stöðuna.

Umsóknir og gögn um stöðu skal senda til hlutaðeigandi trúnaðarnefndar FÍO til umsagnar, sem grundvallist á menntun og starfsreynslu umsækjanda.  Þeir sem ráðnir eru til organleikarastarfa skulu vera félagsmenn FÍO.  Af launum þeirra innheimtir sóknarnefnd stéttarfélagsgjald ákveðið af aðalfundi FÍO og skilar gjaldkera félagsins.  

Organleikari skal ráðinn samkvæmt persónusamningi, þar sem starfssvið hans er skilgreint.  

3. grein

Orlof.

Orlof organleikara skal vera allt að 6 vikur samanber kjarasamningi opinberra starsmanna.  Organleikara skal heimilt að taka allt að 2 vikum utan venjulegs sumarleyfistíma.

4. grein

Lífeyrissjóður.

Sóknarnefnd heldur eftir 4% af launum organleikara og leggur auk þess 6% á móti til greiðslu í lífeyrissjóð.

5. grein

Veikindaforföll og barnseignarleyfi.

Um veikindaforfölll og barnseignarleyfi gilda sömu reglur og hjá opinberum starfsmönnum (tónlistarkennurum).  Einnig um frí vegna umönnunar barna.

6. grein

Ýmis atriði.

Desemberuppbót. Organleikari fái í desember ár hvert greidda desemberuppbót sem svari til hliðstæðri uppbót hjá tónlistarkennurum (föst krónutala).

Organleikari í hlutastarfi fái þessa uppbót greidda í hlutfalli við launahlutfall sitt.

Nótnaskostnaður.

Organleikari fái ár hvert heimild til nótnakaupa, gegn framvísun reikninga, enda séu nóturnar eign safnaðarins.  Heimild þessi getur numið allt að 20% af einum mánaðarlaunum viðkomandi organleikara. 

Símakostnaður

Organleikari fái greitt fyrir símakostnað sem hann ber vegna starfs síns.  Skal sókn hans greiða honum upphæð sem nemur afnotagjaldi fyrir síma skv. gjaldskrá Pósts og síma á hverjum tíma.

7. grein

Röðun í launaflokka.

Organleikarar raðast eftir menntun samkvæmt launatöflu KI (kjarasamningi fjármálaráðherra og Kennarasambands Íslands) í launaflokka 142-149.

Lfl.

Menntun

142

Tónlistarmenntun ótalin annars staðar

143
Organleikarapróf 1. áfangi (skv. námsskrárdrögum Tónskóla Þjóðk.)

144
Organleikarapróf 2. áfangi

145
Organleikarapróf 3. áfangi

146

B - kirkjutónlistarpróf

147

Eins árs framhaldsnám eða meira að loknu B-prófi

148

Burtfarapróf í orgelleik

149

A – kirkjutónlistarpróf eða einleikarapróf í orgelleik

8. grein

Röðun í þrep.

Röðun í þrep er eins og hjá tónlistarkennurum skv. neðangreindri töflu:

1. þrep:
byrjunarlaun

2. þrep:
eftir 1 árs starfs eða prófaldur eða 22 ára aldur

3. þrep:
eftir 2 ára starf eða prófaldur eða 24 ára aldur

4. þrep:
eftir 4 ára starf eða prófaldur eða 27 ára aldur

5. þrep:
eftir 6 ára starf eða prófaldur eða 30 ára aldur

6. þrep:
eftir 10 ára starf eða prófaldur eða 40 ára aldur

7. þrep:
eftir 14 ára starf eða prófaldur eða 50 ára aldur

8. þrep:
eftir 18 ára starf eða prófaldur 

9. grein

Útreikningur stöðustærðar/launahlutfalls

Mat á starfi organleikara í hverri viku:

Grunnur 1:
(kirkja með eina messu á sunnudegi, ekki barnamessu)



Messa (hámark 60 messur á ári)


 4
klst



Kóræfing





 4
klst



Undirbúningur fyrir kóræfingu, umsjón með kór
 3
klst



Kóræfing fyrir messu 



 1
klst



Æfingatími á orgel




 7
klst



Annað






 1
klst






Samtals vikulega
         20
klst

Grunnur  2:
Grunnur 1 +

                               
20
klst



Barnamessa





 4
klst






Samtals vikulega                24
klst


Grunnur  3:
Grunnur 1 + 2




24
klst



Guðsþjónusta nr. 2 (2 messur á sunnudögum

hámark 90 messur á ári).



  5
klst




Samtals vikulega

29
klst
Tónleikahald 



A. Einu sinni til tvisvar á ári, vikuleg viðbót
11
klst



B. Oftar en tvisvar á ári, lágmarksviðbót á viku
 5 
klst

ALLS VIKULEGA.



Grunnur 1 + tónleikahald A



31
klst



Grunnur 1 + 2 +  tónleikahald A


35
klst



Grunnur 1 + 2 + 3 + tónleikahald A

40
klst

AUKAÞJÓNUSTA



Barnakór:


Lágmark á viku
 7
klst



Kennsla fermingarbarna 
Hvert skipti

 3
klst



Helgistund, löng

Hvert skipti

 4
klst



Helgistund, stutt

Hvert skipti

 3
klst

10. grein

Samningur þessi gildir frá 1. nóvember 1990 til 1. janúar 1994.  Verði breytingar á launaflokkun KI á samningstímabilinu skal samningur þessi endurskoðaður.  Samningnum skal segja upp með tveggja mánaða fyrirvara.  Verði honum ekki sagt upp framlengist hann um eitt ár í senn með sama uppsagnarfresti.

Bókun  1:

Þess skal gætt að þessi kjarasamningur verði ekki til þess að neinn organleikari lækki í launum.

Bókun  2:

Stefnt skal að því að koma á fót endurmenntunarsjóði fyrir organleikara.

Skal skipuð nefnd hið fyrsta til að vinna að því máli, er í eigi sæti fulltrúar FÍO og safnaðanna.

Reykjavík 23. janúar 1991.





F.h.






F.h.

Fjármálanefndar Reykjavíkurprófastsdæmis
Félag íslenskra organleikara

